
Na swjedźeń swjateho Bosćana
Chróšćanske Bratstwo swjateho Bosćana přeprošuje swojich čłonow a zajimcow, so 
wutoru, 20. januara, na swjatočnych kemšach w 9.00 hodź. a na nyšporje z procesio-
nom w 14.00 hodź. w Chróšćanskej cyrkwi wobdźělić. Přizamknje so hłowna zhroma-
dźizna na farje. Po tym přednošuje Eckhard Klieman z Wudworja w něm skej rěči wo 
wšelakich pućach do Róžanta. Hižo dźeń do swjateho Bosćana je lubjeny póstny dźeń. 
Na nim modla so wječor před jeho swjećećom na přikład w Swinjarni, Chrósćicach a 
Pančicach swjaty róžowc. Štóž chcył Bratstwu přistupić, měł so w Chróšćanskim far-
skim běrowje přizjewić, telefonowe  čisło (03 57 96) 80 400.

Kulturna zyma w putniskej hospodźe
Dr. Lubina Malinkowa z Rakec přednošuje sobotu, 24. januara, w putniskej ho spodźe 
Moniki Gerdesoweje w Chrósćicach wo serbskim putniku Jurju Wawriku, ko tryž 
poda so w 19. lětstotku z Kanec do Roma. Započatk je w 19.45 hodź. Hižo popołdnju 
w 16.00 hodź. su dźěći na serb ske kino witane.

Zbóžneho Alojsa wopominać
Swjedźensku Božu mšu na wopomnjenskim dnju zbóžneho martrarja Alojsa Andricke-
ho swjeća wutoru, 3. februara, we 18.30 hodź. w Radworju. Swjedźenski prědar budźe 
Zhorjelski biskop Wolfgang Ipolt. Kemše wuhotuja chór Lipa kaž tež młodźi dujerjo Ra-
dworBrass. Po kemšach je šijeswjećenje. Wšitcy wěriwi su wutrobnje přeprošeni.

Literarna kofejownja
Lětuša prěnja literarna kofejownja Budyskeho ekumeni skeho tachantskeho wobchoda 
budźe srjedu, 21. januara, w rumnosćach wobchoda. Započatk je w 19.00 hodź. Tónraz 
steji barokna Sakska kónc 17. lětstotka w srjedźišću. Rodźena Budyšanka Romy Petrick 
čita ze swojeho romana „Die Entführung der Primadonna“. Zastup je darmotny, wo dary 
proša. Wšitcy su wutrobnje přeprošeni.

Putniska jězba do Israela
Pod hesłom „Zhromadnje po puću“ steji putniska jězba do Israela, kotraž wotměje so 
wot póndźele do póndźele, 2. do 9. nowembra. Přewodźeć budu ju cistercienski pater 
dr. Johannes Müller z klóštra Marijineje hwězdy a Enrico Scholze z Hellendorfa. Jězbu 
poskića zhromadnje z pućowan skim běrowom Scuba-Reisen ze Stuttgarta. Přizjewje-
nja su hač do pjatka, 7. awgusta, móžne. Ličba měst now je wobmjezowana. Link k na-
drobnišim informacijam je pod  www.posol.de podaty.

Mandźelskej seminaraj
Seminaraj k přihotej na sakrament mandźelstwa wotmějetej so stajnje pjatk a sobotu, 
27. a 28. februara kaž tež 27. a 28. nowembra, w Smochčanskim kubłanišću swjateho 
Bena. Přizjewjenja přijimuje dekanatne dušepastyrstwo młodźiny we Worklecach on-
line. Link je pod www.posol.de podaty.

Chorych a mrějacych přewodźeć nawuknyć
Ambulantna hospicna słužba Hornjołužiskeho zwjazka Carity z.t. w Kamjencu poski-
ćuje lětsa zaso kurs k čestnohamt skemu přewodźenju ćežkochorych a mrějacych. 
Za to trěbnu wědu posrědkuja w zakładnym kursu, kotryž wotměje so wot 4. měrca hač 
do 18. apryla trójce srjedu wot 17.00 do 20.00 hodź. kaž tež trójce sobotu wot 9.00 do 
15.00 hodź. Na to sćěhuje dohromady 20hodźinski praktikum z dalšimi štyrjomi zetka-
njemi. Pohłubšacy kurs je w septembru planowany. Štóž chcył wukubłanje absolwować, 
měł so pola ho spicneje słužby Carity w Kamjencu pod telefonowym čisłom (0 35 78) 
37 43 12 abo z mejlku na hospiz@caritas-oberlausitz.de přizjewić. Flajer z dalšimi infor-
macijemi a terminami je pod www.posol.de podaty. 

Wo temach pisać, wo kotrychž hewak nichtó njerěči
Projekt Lipšćanskeje uniwersity „Wobydlerjo činja žurnalizm“ přeprošuje wosoby wot 
18 lět ze Sakskeje, so z wobydler skim žurnalistom stać a wo temach ze swojeho re-
giona rozprawjeć, wo kotrychž hewak nichtó njerěči. Wobdźělenje je darmotne, nje-
žada sej žane předznajomosće a ma so derje z powołanjom a swójbu zjednoćić dać. 
Planowane su dźěłarnički k žurnalistiskemu rjemjeslniskemu gratej, podpěra přez 
profesionalneho žurnalista a wozjewjenje tutych přinoškow. Projekt zahaji so w měr-
cu 2026 w Kamjencu, Budyšinje a Wojerecach. Trać ma wón dohromady něhdźe tři 
měsacy. Po dwěmaj abo třoch sobotach sposrědkuja zakłady. Dalše krótke zetkanja 
budu digitalne. Wobdźělenje je darmotne. Zajimcy měli so hač do soboty, 28. februa-
ra, z mejlku na buergerjournalismus@uni-leipzig.de přizjewić. Ličba městnow je wob-
mjezowana. Wjace pod www.posol.de.


